
1398-yil mart oyida Mironshohning o‘g‘li Umar Mirzoni Samarqandga hokim 
tayinlab, Sohibqiron yo‘lga chiqdi. Kesh yo‘lida bir tog‘ bor edi, undan bir daryo 
oqib chiqardi. Hazrat bu bahavo joyga go‘zal imoratlar solish, ulkan bog‘ barpo 
etishni tayinladi. Boqqa o‘zi Taxtiqoracha deb nom qo‘ydi.

VATAN 
HIMOYASI YUKSAK 

MAS’ULIYATDIR

UYG‘ONMOQ VA 
UYG‘OTMOQ

Turkiyada Xalqaro dzyudo 
federatsiyasi (IJF) taqvim 

rejasidan joy olgan yirik 
musobaqalardan biri - 

Antaliya “Katta dubulg‘a” 
turniri bo‘lib o‘tdi.

Vatan – bu avlod-ajdodlarining 
kindik qoni to‘kilgan muqaddas 

dargoh. Vatan – bu ajdodlar 
maskani, el-yurt, xalq 

voyaga yetgan, uning tili, 
tarixi, madaniyati, urf-odati, 

qadriyatlari chinakamiga 
shakllanib, o‘sib, kamol topib 

boradigan zamin.

Biz shunday o‘qiylikki, yuz 
yillardan so‘ng emas, bugun 

millatim taraqqiy etsin, 
bugun hurlikka yetsin, bugun 

insonlarning qorni to‘ysin, bugun 
dunyo tanisin!

6-sahifa

7-sahifa

4-5-sahifalar

18-sahifa

8-9-sahifalar

SINOVDAN O‘TKAZILGAN TAJRIBA

2019-yil foydalanishga topshirilgan «Kattaqo‘rg‘on» 
poligoni harbiy bo‘linmalarning jangovar tayyorgarligini 
oshirish, amaliy mashg‘ulotlarni yangicha usulda 
tashkil etish, jangovar shaylik sifatini yanada oshirish 
imkoniyatini berdi.

Tahririyat 
haqida

ma’lumot

@

Инсон капиталини ривожлантириш 
– Ўзбекистон Тараққиёт стратегия-
сидаги еттита устувор йўналишдан 
бири. Жорий йил 28 январь куни 
бўлган йиғилишда шу борадаги ма-
салалар муҳокама қилиниб, кўплаб 
вазифалар белгиланган эди.

Ўтган икки ойда мутасаддилар 
ҳамма ҳудудларга чиқиб, жойлардаги 
муаммоларни ўрганган. Мамлака-
тимиздаги 852 та мактабда таълим 
сифати, муаллимлар салоҳияти ва 
ўқувчиларнинг олийгоҳларга кириш 
даражаси анча пастлиги аниқланган.

Президент мактаблари, ихтисос­
лаштирилган ва хусусий мактабларда 
илғор методикалар йўлга қўйилган. 
Лекин қолган мактабларнинг энг катта 
муаммоси бу – ўқитиш методикаси-
нинг эскирганлиги. Замонавий таълим 
услубларини уларда ҳам жорий қилиш 
бўйича ташаббуслар йўқ.

Мактабларни компьютер билан 
таъминлаш бўйича маблағлар ажра-
тилган бўлса-да, Қорақалпоғистон 
Республикаси, Андижон, Жиззах, 
Қашқадарё, Наманган ва Тошкент 
вилоятларида ишлар суст кетяпти. 
Олис ва чекка ҳудудлардаги мактаб­
ларда таълим сифати қониқарсиз 
аҳволда.

Маълумки, йил бошида Мактаб 
таълимини ислоҳ қилиш кенгашлари 
тузилган эди. Вилоят, туман ва шаҳар 
ҳокимлари жойлардаги шундай кен-
гашлар раҳбари ҳисобланади. Шу 
боис йиғилишда таълим ривожи паст 
бўлган ҳудудлар ҳокимлари огоҳлан-
тирилди.

Ўзбекистон Республикаси Прези-
дентининг 2022 йил 28 январдаги 
«2022-2026 йилларга мўлжаллан-
ган Янги Ўзбекистоннинг тараққиёт 
стратегияси тўғрисида»ги ПФ–60-сон 
фармонига мувофиқ, ташқи савдони 
тартибга солиш механизмларини тако-
миллаштириш, маҳаллий тадбиркорлик 
субъектларининг экспорт фаолиятини 
ҳар томонлама қўллаб-қувватлаш ва 
рағбатлантириш чораларини янада 
кучайтириш орқали юқори қўшилган 
қийматга эга маҳсулотлар экспортини 
кенгайтириш мақсадида:

1. Белгилансинки, 2022 йил 1 апрел-
дан бошлаб:

а) 2023 йил 1 апрелга қадар:
маҳаллий корхоналар (уларнинг 

ваколатли вакиллари)га Европа Итти-
фоқи давлатларига юқори қўшил-
ган қийматли маҳсулотларни экс-
порт қилишда ташиш харажатларини 
70 фоизгача миқдорда компенсация 
қилишга субсидиялар тақдим этилади;

қўшни давлатларга экспорт қи-
линган юқори қўшилган қийматга 
эга маҳсулотларни экспорт қилишда 
ташиш харажатларини 50 фоизгача 
миқдорда компенсация қилишга суб-
сидиялар тақдим этилади;

б) мувофиқликни баҳолаш органла-
рини халқаро ILAC/IAF ташкилотла-
ри аъзоси ҳисобланган аккредитация 
идораси томонидан аккредитациядан 
ўтказиш билан боғлиқ харажатлар 
Экспортни рағбатлантириш агентлиги 
томонидан қоплаб берилади;

в) тадбиркорлик субъектлари томо-
нидан товарлар (махсус турдаги товар-
лардан ташқари), ишлар ва хизматлар 
экспортини шартнома тузмасдан ҳисоб-
варақ-фактуралар (инвойслар) асосида 
амалга оширишда талаб этиладиган 

– Агар раҳбарлар, муаллимлар 
янги Ўзбекистонга муносиб ҳара-
кат қилса, фарзандларимизни давр 
талабига мос ўқитишимиз мумкин. 
Халқимиз бизга энг катта бойлигини – 
зурриёдини ишониб беряпти. Бу жуда 
катта масъулият. Шуни ҳис қилиб, 
ўзимизни қийнаб, мактабни ислоҳ 
қилсак, келажакка замин яратамиз, 
– деди Шавкат Мирзиёев.

Давлатимиз раҳбари мактаб ўқи-
тувчиларини янги методика асосида 
қайта тайёрлаш бўйича умуммиллий 
лойиҳа бошланишини эълон қилди.

Ушбу янги тизим доирасида кел-
гуси 3-4 йилда мактаблардаги барча 
синф ўқитувчилари янги методика 
асосида ўқитилади. Бунинг учун ҳар 
бир ҳудуддаги Малака ошириш мар-
казлари негизида педагогларни янги 
методикаларга ўргатувчи Миллий 
таълим марказлари ташкил этилади. 
Уларга аниқ ва табиий фанлар бўйича 
хориждан энг малакали мутахассис-
лар жалб қилинади.

Ҳар бир вилоят кесимида «тренер-
лар гуруҳи» шакллантирилиб, улар 
жойларда мактаб ўқитувчиларининг 
малакасини ошириб боради. Уларнинг 
ойлик иш ҳақига 100 фоизгача уста-
малар тўланади.

Ҳокимликлар Халқ таълими вазир-
лиги билан бирга ҳар бир туман ва 
шаҳарда камида 20 фоиз мактабда 
йил якунига қадар илғор методи-
каларни жорий этишни бошлайди. 
Бу янги тизимни жорий қилиш учун 
100 миллион АҚШ доллар қўшимча 
маблағ йўналтирилади.

олдиндан тўлов миқдори 100 фоиз­
дан 50 фоизга камайтирилади.

2. Ташқи савдо, инвестициялар, 
маҳаллий саноатни ривожлантириш ва 
техник жиҳатдан тартибга солиш ма-
салалари бўйича Ҳукумат комиссияси 
(С. Умурзаков) (кейинги ўринларда – 
Ҳукумат комиссияси):

икки ҳафта муддатда экспорт 
қилишда ташиш харажатларини ком-
пенсация қилишга субсидиялар тақдим 
этиладиган юқори қўшилган қий-
матга эга маҳсулотлар рўйхатини 
тасдиқласин ва унинг Экспорт қи-
лувчиларни қўллаб-қувватлашнинг 
ягона порталида (www.exportportali.
uz) эълон қилиб борилишини таъмин-
ласин;

Экспортни қўллаб-қувватлаш 
жамғармаси маблағларининг мақсадли 
ва самарали сарфланиши устидан 
доимий назорат ўрнатсин.

3. Молия вазирлиги Экспортни 
рағбатлантириш агентлигининг бу-
юртманомаларига биноан мазкур фар-
моннинг 1-бандида назарда тутилган 
қўллаб-қувватлаш чораларини амалга 
ошириш учун зарур маблағларни 
республика бюджетидан ажратиб 
борсин.

4. Ҳукумат комиссиясига маҳал-
лий экспортчи корхоналарнинг му-
рожаатларига асосан экспортолди 
ва экспорт билан боғлиқ савдо 
операцияларини молиялаштириш 
учун Экспортни қўллаб-қувватлаш 
жамғармаси маблағлари ҳисоби-
дан ажратилган кредитларни қай-
тариш муддатини яна олти ойгача 
узайтириш ваколати берилсин.

Бунда, ушбу кредитларни қайтариш 
муддатининг ўзгартирилиши Марказий 
банк томонидан кредит шартлари қайта 

Шунингдек, Абдулла Авлоний 
номидаги институт Республика мил-
лий таълим маркази сифатида қайта 
ташкил этилади ва Тошкент давлат 
педагогика университети билан ягона 
тизимга бирлаштирилади.

Умуман, янги методикаларга ўқитиш 
тизими Миллий таълим маркази ва Тош-
кент давлат педагогика университетидан 
бошланади. Университет Халқ таълими 
вазирлиги таркибига ўтказилади, мак-
таб ўқитувчиларини тайёрлаш ва қайта 
тайёрлаш бўйича республикадаги таянч 
муассасага айлантирилади.

Ҳудудларда фаолият юритаётган 
педагогика институтлари босқич-
ма-босқич университетлар таркиби-
дан алоҳида ажратилиб, мустақил 
таълим даргоҳига айлантирилади.

Йиғилишда ёшлар тарбиясига 
алоҳида эътибор қаратилди. Мактаб­
ларда маънавий муҳитни тубдан ях-
шилаш бўйича янги концепция ишлаб 
чиқиш вазифаси қўйилди.

Мактаблардаги маънавият тарғи-
ботчиларига талабларни қайта кўриб 
чиқиб, бу вазифага маҳалла ва 
жамоада обрўси юқори инсонлар-
ни тайинлаш, намунали ўқувчи ва 
ота-оналарни рағбатлантириб бориш 
зарурлиги таъкидланди.

Бугунги кунда юртимизда 120 та 
мактаб 3-4 коэффициентда ишла-
моқда. Яъни ўқувчи сони сиғимга 
нисбатан жуда кўп. Президентимиз 
ушбу мактабларда шароитни яхшилаш 
бўйича кўрсатмалар берди.

Келгуси ўқув йили бошлангунча 
960 та мактаб компьютер синфи би-

кўриб чиқилган активлар сифатида 
ҳисобланмаслиги белгилаб қўйилсин.

5. «Божхона омбори» режимида 
олти ойдан кўп бўлган товарларнинг 
божхона расмийлаштирувида божхона 
тўловлари бўйича имтиёзларни қўл-
лашни тақиқловчи тартиб бекор 
қилинсин.

6. Ёшлар тадбиркорлигини янада 
қўллаб-қувватлаш, шу жумладан, ин-
новацион технологияларга асосланган 
экспортбоп маҳсулотлар ишлаб чиқа-
риш ва хизматлар кўрсатиш фаолияти-
ни рағбатлантириш мақсадида Ҳукумат 
комиссиясининг қарорига асосан Ёш 
тадбиркорларни қўллаб-қувватлаш 
жамғармаси маблағлари ҳисобидан 
уларга 500 минг АҚШ долларигача 
кредитлар ажратишга рухсат берилсин.

7. Инвестициялар ва ташқи савдо 
вазирлигига 2023 йил 1 январга қадар 
Ҳукумат комиссияси хулосаси асосида 
Ўзбекистон Республикаси ташқи савдо 
операцияларини тартибга солиш-
нинг вақтинчалик механизмларини 
жорий қилиш ваколати берилсин.

Бунда, тайёр маҳсулотлар экспор-
тини рағбатлантириш, шунингдек, 
импорт шартномалари қийматларини 
сунъий равишда ошириш, ички бозорга 
сифатсиз маҳсулотлар кириб келиши 
ва контрабанда ҳолатларининг олдини 
олиш чоралари назарда тутилсин.

8. «Ўзтрейд» ва «Ўзсаноатэкспорт» 
акциядорлик жамиятларига ташқи сав-
до компанияларини айланма маблағлар 
билан таъминлаш мақсадида Экспортни 
қўллаб-қувватлаш жамғармаси ҳисоби-
дан 10 миллион АҚШ доллар маблағ 
ажратилсин.

Белгилансинки, Ўзбекистон Рес­
публикаси Инвестициялар ва ташқи 
савдо вазирлиги ҳузуридаги Экспортни 

лан таъминланиши, 740 таси янгидан 
жиҳозланиши қайд этилди.

Умуман, 5 мингдан ортиқ ком-
пьютер синфларини янгилаш бўйича 
алоҳида дастур қабул қилиниши 
белгиланди. Бунга республика бюд-
жетидан 200 миллиард сўм, маҳаллий 
бюджетлардан ҳам 200 миллиард сўм 
йўналтирилади.

Ахборот технологиялари ва 
коммуникацияларини ривожлан-
тириш вазирлигига мактаблар 
учун алоҳида имтиёзли тарифлар 
очиш, ўқувчи сонига қараб макта-
бларда интернет тезлигини секун-
дига 100 мегабитгача кўпайтириш 
вазифаси қўйилди. 

Мактабдаги таълим ҳам, муҳит ҳам 
кўп жиҳатдан директорларга боғлиқ. 
Шу боис мактаб директорларини сер-
тификатлаш тизимини жорий этиш 
зарурлиги айтилди. Бундан буён ди-
ректорликка номзодлар ушбу тизим 
орқали танланади.

Давлатимиз раҳбари табиий ва 
аниқ фанларни ўқитишни ривожлан-
тириш кераклигини айтган эди. Шунга 
мувофиқ, 193 та таълим муассасаси 
негизида табиий ва аниқ фанларга 
ихтисослашган мактаблар ташкил 
этиш режалаштирилган. Ҳокимларга 
ушбу мактабларни таъмирлаб, барча 
шароитларни яратиш бўйича топши-
риқлар берилди.

Йиғилишда вазирлар ва ҳокимлар, 
мактаб директорлари сўзга чиқиб, 
таклиф ва мулоҳазаларини билдирди.

(ЎзА)

рағбатлантириш агентлиги «Ўзтрейд» 
ва «Ўзсаноатэкспорт» акциядорлик жа-
миятларининг устав капиталларидаги 
(жамғармаларидаги) давлат акциялари 
(улушлари) пакетлари бўйича акция-
дор ҳуқуқини амалга оширади.

9. Давлат активларини бошқариш 
агентлиги бир ҳафта муддатда 
Экспортни рағбатлантириш агентли-
гига «Ўзтрейд» ва «Ўзсаноатэкспорт» 
акциядорлик жамиятларининг устав 
капиталларидаги (жамғармаларидаги) 
давлат акциялари (улушлари) ўткази-
лишини таъминласин.

10. Ўзбекистон Республикаси Прези-
дентининг айрим ҳужжатларига илова-
га мувофиқ ўзгартиришлар ва қўшимча 
киритилсин.

11. Инвестициялар ва ташқи савдо 
вазирлиги манфаатдор вазирлик ва идо-
ралар билан биргаликда икки ой муд-
датда қонунчилик ҳужжатларига мазкур 
фармондан келиб чиқадиган ўзгартириш 
ва қўшимчалар тўғрисида Вазирлар 
Маҳкамасига таклифлар киритсин.

12. Мазкур фармон ижросини са-
марали ташкил қилишга масъул ва 
шахсий жавобгар этиб инвестициялар 
ва ташқи савдо вазирининг биринчи 
ўринбосари А.Б. Воитов белгилансин.

Фармон ижросини муҳокама қилиб 
бориш, ижро учун масъул идоралар 
фаолиятини мувофиқлаштириш ва 
назорат қилиш Ўзбекистон Респуб­
ликаси Бош вазирининг ўринбосари 
С.У. Умурзаков зиммасига юклансин.

 
Ўзбекистон Республикаси
Президенти                Ш. МИРЗИЁЕВ

Тошкент шаҳри,
2022 йил 6 апрель

(ЎзА)

ШАВКАТ МИРЗИЁЕВ: ХАЛªИМИЗ БИЗГА ЭНГ КАТТА БОЙЛИГИНИ – 
ЗУРРИЁДИНИ ИШОНИБ БЕРЯПТИ

ЎЗБЕКИСТОН РЕСПУБЛИКАСИ ПРЕЗИДЕНТИНИНГ ФАРМОНИ

Президент Шавкат Мирзиёев раислигида 5 апрель куни халқ таълими соҳасида амалга оширилаётган 
ислоҳотлар натижадорлигининг таҳлили юзасидан видеоселектор йиғилиши ўтказилди.

Ташқи савдо фаолияти иштирокчиларини қўллаб-қувватлашнинг 
қўшимча чора-тадбирлари тўғрисида

ОНА ЮЗИДАГИ ҚУВОНЧ

У туғилганда ота­онаси катта 
умид билан Ниетбай деб исм қўй­
дилар. У оилада бешинчи фарзанд 
эди. Шундай бўлса­да болаларни 
жон дили билан севувчи Турғанбай 
ака ва Тазахан опа учун унинг 
туғилиши ўзига хос байрам бўлди. 
«Паҳлавон ўғлим! Ҳали у шундай 
йигит бўладики, кўрган кўзлар 
қувнайди, ҳамманинг ҳаваси кела­
ди», деб эркаларди отаси. «Кўрар 
кўзим, порлоқ юлдузим», дея меҳр 
билан гўдагини бағрига босарди 
онаси. Болакай ота­онасининг 
меҳри, ардоғида кун сайин улғаяр­
ди. Ундан сўнг икки укаси туғил­
ди. Етти фарзандни ўстираётган 
ота­онага Порлитов овулида ҳавас 
қилгувчилар бисёр эди. Турғанбай 
ака камтар, камсуқум инсон эди. 
Тазахан опанинг оилапарварлиги, 
уй юмушларига уддабуронлиги 
тилдан тилга ўтганди. Шунинг 
учун ҳам энди катта ҳаётга қадам 
қўяётган ёшларга овул кексалари 
шу оилани ўрнак қилиб кўрса­
тарди. Ҳа, улар бахтли эдилар. 
Аммо кутилмаганда Турғанбай ака  
оламдан ўтиб қолди. Бу йўқотиш 
бутун оила аҳлини гангитиб қўйди. 
Ўшанда Ниетбай беш ёшда эди. 

– Оламизнинг тўнғичи бўлган 
Жиғагул опам 13, Бахтбай акам 
эса 10  ёшда эди. Ўшанда отам­
сиз яшаш қанчалик қийин ва 
оғирлигини мурғак қалбим билан 
ҳис қилганман, – дея хотирлайди 
суҳбатдошимиз. – Гўё уйимиз ҳу­
виллаб қолганди. Онамнинг юзида 
кулгу йўқолди, қалбига ғам­андуҳ 
соя солди. Мен отамни соғинар­
дим. Укам ҳам отамга ичикиб кўп 
инжиқлик қиларди. Кичкина бўл­
сам­да сезардим, ўша вақтларда 
онам кўп йиғларди. Ахир ёлғизлик 
азоби осон эмас. Лекин буни бизга 
билдирмасликка ҳаракат қиларди. 
Чунки онам жуда иродали аёл эди. 
Бир умрлик елкадоши, суянган 
тоғини йўқотишдек оғир мусибатни 
енгиб, бир ўзлари ҳам ота, ҳам она 
ўрнида етти фарзандни оқ ювиб­
оқ таради. Бизларни ҳеч нарса­
га зориқтирмай ўстирди. Онам 
фарзанд тарбиясига жуда қаттиқ 
турарди. Ўқишларимизни доим 
назорат қиларди. Ҳозир эсласам, 
онамнинг ўша вақтдаги қаттиққўл­
лиги тарбиянинг ўзига хос усули 
сифатида биз фарзанд ларнинг 
камолотида муҳим ўрин тутган 
экан. Буни йиллар ўтиб англадим. 
Бирин­кетин ҳаммамиз улғайдик. 

Ака­опаларим ўқишди, касб­ҳу­
нарли бўлишди. Кейин уларнинг 
тўйларини ўтказдик. Биласизми, 
уларнинг тўйларида мен онамнинг 
юзида биз ҳув болаликда «йўқо­
тиб» қўйган шодликни, қувончни 
кўрдим. Ўшанда қалбимда ўзгача 
ҳислар жўш урган. Бу сўз билан 
таърифлаб беролмайдиган бошқа­
ча туйғу эди, жуда бошқача...  

МАҚСАД САРИ ҚАДАМ

– Мактабни тамомлаб, Нукус 
касб­ҳунар коллежига ўқишга 
кирдим. Коллеждан сўнг муддатли 
ҳарбий хизматга кетдим. Аслида 
болалигимдан ҳарбий касбга қи­
зиқишим кучли эди. Бунинг ҳам ўз 
тарихи бор. Овулимизда муддатли 
ҳарбий хизматни ўтаб қайт ган 
акаларимизни кутиб олиш катта 
байрам бўлиб кетарди. Ёшу қари 
уларни қутлагани келарди. Ҳамма 
уларга ҳурмат­эҳтиром кўрсатар­
ди. Уларнинг номи айниқса, бола­
лар орасида кўп вақт тилдан тилга 
кўчиб юрарди. Кичкиналигимда 
мен ҳам онам билан шундай йиғин­
ларда кўп қатнашганман. Ҳарбий 
либоси ўзига ярашган йигитлар 
менинг назаримда янаям улғайиб, 
кўркамлашиб кетгандек туюларди. 
Ёш бола орзу­ҳавасга берилувчан 
бўлади, дейишади­ку. Мен ҳам 
хаёлан ўзимни ҳарбий либосда 
тасаввур қилиб, энтикиб кетар­
дим. Тезроқ ўша кунлар келишини 
интиқлик билан кутардим. Мана 
шундай воқеалар сабаб, бора­бора 
ҳарбийликка меҳрим тушган. Муд­
датли ҳарбий хизмат эса қалбимда­
ги мақсад сари босилган илк қадам 
бўлди: мен ҳаётимни шу соҳа би­
лан боғлашга аҳд қилдим. Бу ҳақда 
яқинларимга айтганимда улар ҳам 
фикримни қўллаб­қувватладилар. 
Шундай қилиб Қуролли Кучлар 
сафида  контракт бўйича хизматни 
давом эттирдим. 

ЎТГАН ЙИЛЛАР САРҲИСОБИ

«Инсондаги фидойилик ҳисси 
эришилажак муваффақиятларнинг 
калитидир», дейди алломалари­
миздан бири. Бу ҳаётий ҳақиқат­
нинг исботини сержант Ниетбай 
Жиемуратовнинг хизмат фаолияти 
мисолида ҳам кўриш мумкин. Зеро, 
қаҳрамонимиз ўз касбига бўлган 
садоқати, фидойилиги сабаб ҳар 
доим жамоа да энг илғорлар сафи­
да бўлиб келган. Аслида бу саф­
дан ўрин олиш, сиз ўйлаганчалик 

осон эмас. Бунда тиришқоқлик, 
шахсий масъулият, ишонч ва ички 
куч муҳим аҳамият касб этади.  
Ниетбай хизматни бошлаган илк 
кезларданоқ ана шу фазилатлари 
туфайли жамоада ҳурмат қозонди, 
ўз ўрнига эга бўлди. Ҳа, у устоз­
ларидан олган билимларга таянган 
ҳолда мақсадлари томон дадил 
қадам ташлади, қийинчиликлар­
дан чўчимади, бошқаларга ўрнак 
кўрсатди. Кутилганидек, астойдил 
қилинган меҳнат жавобсиз қолма­
ди. Сержант Ниетбай Жиемуратов 
Қуролли Кучларимиз ташкил этил­
ганлигининг 30 йиллиги муносаба­
ти билан Президентимиз фармони­
га биноан, давлатимизнинг юксак 
мукофоти – «Жасорат» медали 
билан тақдирланди. 

ЭЪТИРОФГА МУНОСИБ 
БЎЛИШ ШАРАФИ

– Юксак давлат мукофотига 
лойиқ кўришганидан жуда хур­
сандман, – дейди сержант Ниетбай 
Жиемуратов. – Инсонни қилган 
меҳнати улуғлайди, деган гап бор. 
Бу сўзнинг исботини мен ўз ҳаётим 
мисолида кўрдим. 23 йилдан буён 
Қуролли Кучлар сафидаман. Ўтган 
йиллар мен учун ҳақиқий юксалиш 
даври бўлди. Соҳам бўйича тажри­
бам ошди, маҳоратим сайқалланди, 
малакага эга бўлдим. Бунда, аввало 
устозларим, жамоадошларимнинг 
ва интилишларимни қўллаб­қув­
ватлаган, ҳамиша ишонч билдириб, 
дуои жонимни қиладиган яқинла­
римнинг ҳиссаси беқиёс.

– Юксак давлат мукофотини 
шахсан Президентимиз қўли-
дан қабул қилаётганингизда 
қалбингиздан қандай ҳислар 
кечди?

– Жуда ҳаяжонландим. Учра­
шувда Президентимизнинг ҳар­
бий хизматчилар шаънига айтган 
илиқ фикрларидан кўнглим тоғ 
қадар юксалди. Ўша лаҳзаларда 
ҳарбий хизматчи эканлигимдан 
қалбимда фахр­ифтихор ҳиссини 
туйдим. Бу воқеа ҳаёт дафтарим­
нинг ёрқин саҳифаси бўлиб бир 
умр ёдимда қолади. Шундай экан, 
давлатимизнинг менга билдирган 
ишончини оқлаб, Ватан тинчлиги 
ва осойишталиги йўлида садоқат 
билан хизмат қиламан. Мен юр­
тимни севаман. Ҳар доим мана шу 
муҳаббатдан куч оламан. То тирик 
эканман, кўнглимнинг гавҳари 
бўлган шу азиз Ватанимни жону 
таним билан ҳимоя қилишдан асло 
толмайман!

ЁНИМДАГИ БАХТ

– Оилам билан ўзимни бир 
бутун инсон деб ҳис қиламан. 
Фарзандимиз Гулимхон – юраги­
мизнинг қуввати, кўзимиз қувон­
чи. Хизматдан бўш вақтларимни 
асосан оила даврасида ўтказишни 
хуш кўраман. Рафиқам Гулайхон 
мулоҳазали, оғир­босиқ аёл. У 
мактабгача таълим ташкилотида  
психолог бўлиб  фаолият юритади. 
Хизматимни тушунади. Доим мени 
қўллаб­қувватлаб елкадош бўлиб 
келяпти. Турмушимиз ширин, 
ҳаётимиз фаровон. Бунинг учун 
тақдиримдан миннатдорман...

Майор 
Гулнора ҲОЖИМУРОДОВА 

«...ÂÀÒÀÍÍÈ 
ÍÀÆÌÈÄÄÈÍ 
ÊÓÁÐÎÄÅÊ 
ÑÅÂÈÍÃ!»

Ватан, она юрт сўз-
ларини тилга олгани-
мизда беихтиёр кўз 
ўнгимизда киндик 
қонимиз тўкилган 
муқаддас диёр – 
шаҳримиз, қишлоғи-
миз, ота-онамиз, 
яқинларимиз гавда-
ланади. Ҳа, Ватан ту-
шунчаси, унга бўлган 
меҳр-муҳаббат ана 
шундай кенг маънога 
эга. Туғилганимизда-
ноқ бу меҳр юрагимиз 
тўридан мустаҳкам 
жой олади ва вояга 
етганимиз сари ҳар 
биримизни шу Ватан 
учун, шу халқ учун 
эзгу ишлар қилиш-
га ундайди. Қалбида 
ана шундай эзгу ҳис 
жўш урган юртнинг 
асл фарзандлари 
унинг ҳар бир қарич 
ерини кўз қорачиғи-
дек асрашни, ҳимоя 
қилишни  муқаддас 
бурч деб биладилар. 
Сержант Ниетбай 
Жиемуратов ҳам зим-
масидаги қутлуғ ва-
зифани мардонавор 
адо этаётган ҳарбий 
хизматчиларимиздан 
бири. Унинг бошқа-
ларга ўрнак қилиб 
кўрсатишга арзирли 
фазилатлари бисёр. 
Келинг, бу ҳақда қуйи-
да баён қиламиз.

2019 йил фойдаланишга 
топширилган 
«Каттақўрғон» полигони 
ҳарбий бўлинмаларнинг 
жанговар тайёргарлигини 
ошириш, амалий 
машғулотларни янгича 
усулда ташкил этиш, 
жанговар шайлик 
сифатини янада ошириш 
имкониятини берди.

СИНОВДАН 
ЎТКАЗИЛГАН

кун давомида навбатдаги 
амалий машқларда ўз тажри­
ба ва кўникмаларини ошир­
ди. Машғулотларда ҳарбий 
округларнинг артиллериячи 
мутахассислари иштирок 
этиб, замонавий ўт очиш 
бўйича машқларга эътибор 
қаратилди.

Таъкидлаш жоизки, машғу­
лотларда Мудофаа вазирлиги 
тасарруфидаги барча ар­
тиллерия бўлинмалари му­
тахассислари иштирок этди. 
Полигонга ҳарбий техникалар 
билан етиб келган бўлинма­
лар дастлаб ўқув нуқталари­
га жойлаштирилди. Шундан 

Орадан ўтган вақт давомида 
бу ерда кўплаб жанговар ўқув 
машғулотлари ўтказилди ва 
ўтказилиб келинмоқда. Асосан 
артиллерия қўшинлари машғу­
лотлари учун мўлжалланган 
«Каттақўрғон» полигонида 
йилнинг барча фаслларида 

мутахассислар иштирокидаги 
ўқув машқларини ўтказиш 
учун шароитлар яратилган.

Ўзбекистон Республикаси 
Қуролли Кучларининг мазкур 
қўшинларида юртимиз осо­
йишталигини таъминлаётган 
артиллериячилар бир неча 

сўнг жанговар машғулотларга 
масъ ул офицерлар томонидан 
шахсий таркибга белгиланган 
нишонларга ўт очиш бўйича 
вазифалар тушунтирилди.

Амалий машғулотларни 
олиб боришдаги эътиборга 
лойиқ жиҳат – жанговар топ­

«Vatanparvar»

ТАЖРИБА

шириқларнинг максимал даражада 
реал вазиятга яқин бажарилишидир. 
Машғулотларда жанг олиб боришнинг 
замонавий усуллари ва амалиёти 
қўлланилди. Ҳарбий хизматчилар 
ҳаракатларни бажариш чоғида ўт 
очиш нуқтасида ниқобланиш ҳамда ўт 
очиш нуқтасини тезкорлик билан ўз­
гартириш каби муҳим ҳаракатларини 
амалга оширди. Шунинг дек, жангда 
энг сўнгги усуллардан саналган бир 
неча жанговар қуролларидан тўхтов­
сиз ва ёппасига артиллерия ҳалқаси 
ҳужуми ташкиллаштирилди.

Нишонларга қарата артиллерия 
қуролларидан айланма мудофаа по­
зициясидан узоқ масофадаги шартли 
нишонларга ҳужум уюштирилди. Жа­
раёнлар учувчисиз учиш аппарати 
ёрдамида назорат қилиб борилиб, ар­
тиллериячиларга ўт очиш йўналиши 
ва нишон жойлашган ҳудуд харитаси 
бўйича аниқ маълумотлар етказилди.

Таъкидлаш жоизки, бир 
неча кун давом этган ўқув 
машғулотлари артиллерия 
мутахассисларининг амалий 
ва назарий кўникмаларини 
мустаҳкамлаш ҳамда ўзаро 
тажриба алмашиш, қўшин­
ларнинг ҳар қандай вазиятда 
уюшқоқлик билан ҳаракат­
ланиши бўйича қў йилган ва­
зифаларни бажариш бораси­
даги тайёргарлиги синовдан 
ўтказилди.

ТАЖРИБА

Ватан деганда, ўзимиз 
туғилиб ўсган, кўз очиб 
кўрган, таълим­тарбия олиб 
воя га етган, неча­неча ав­
лоду аждодларимизга бе­
шик бўлган муқаддас за­
минни тушунамиз. Киши 
ўзини Ватанга қанчалар 
яқин ҳис этса, уни шу қадар 
жонли вужуд каби аниқроқ 
ва ёрқинроқ тасаввур қи­
лади.

В а т а н  –  и н с о н г а 
бахт­иқбол берадиган 
гўша. Инсон учун Ватан 
ягонадир. Ватаннинг 
катта­кичиги ҳам, 
бой­камбағали ҳам 
бўлмайди. Ватан 
танланмайди. Ва­
тан бизнинг моли­
миз эмас. У пул­
га сотилмайди 
ва сотиб олин­
майди. Ватан 
инъом этил­
м а й д и , 
қ а р з г а 
б е р и л ­

майди. Ватан ҳар бир фуқаро учун 
муқаддас ва бетак рордир.

Ватанни энг олий неъмат син­
гари бошимиз узра баланд кўта­
риб, ҳар он ва ҳар сонияда унинг 
тупроғини кўзларга суртиб, унга 
таъзим бажо айлашимиз фарзанд­
лик бурчимиздир. Муқаддас 
китобларда бежизга «Ватанни 
севмоқ иймондандир», дейил­
маган. Зеро, иймони бут, виждо­
ни пок ҳар бир инсон Ватанни 
севади, уни ғанимлар кўзидан 
асрайди, унинг яшнаши ва яша­
ши, ҳурлиги учун курашади.

Ватаннинг меҳри, сеҳрини, 
унинг мўътабарлигию улуғворлиги­
ни сўз билан ифодалаш қийин. Ҳар 
бир баркамол инсон Ватан камоло­
ти ва истиқболи, эл­юртининг озод­
лиги ва мустақиллиги учун ҳамма 
нарсани, ҳатто ширин жонини ҳам 
аямайди. Бу ҳақда мавлоно Фузу­
лийнинг: «Менинг битта ҳаётим 
бор, бордию мингта ҳаётга эга 
бўлган тақдиримда ҳам ҳам­
масини Ватан учун сарфлаган 
бўлур эдим», деб айтган сўзлари 
ҳар биримиз учун бебаҳо ўгитдир.

Ватанпарвар – ўз Ватани камо­
лоти йўлида, улуғвор ишлар қи­
ладиган халққа ва юрт озодлиги, 
фаровонлиги учун ҳатто жонини 
ҳам аямайдиган инсон.

Тарихдан маълумки, бирор 
бир миллат бошқа бир миллатни 
хўрламоқчи бўлса, аввало унинг 
Ватанини босиб олиб вайрон қил­
ган ёки уларни юртидан қувиб 
чиқарган. Ўз Ватанини душман­
лар қўлида қолганини кўрган 
миллатга бундан ортиқ хўрлик 
ва азоб бўлмаган. Шунинг учун 
Ватан, миллат, дин тушунчалари 
инсон учун ҳар нарсадан азиз ва 
муқаддасдир. Буюк аллома Али­
хон тўра Соғуний: «Она Вата­
нини севиш ҳар бир кишининг 
қалбида ғайрат ва шижоат 
уйғотади», деб таъриф берган. 

Ифтихор билан айтиш жоиз­
ки, бугунги кунда армиямизнинг 
ўз халқига бўлган садоқати, 
фидоий лиги ва ватанпарварлиги 
яққол намоён бўлмоқда. Чунки 
улуғ Амир Темур бобомиздек 
аждодларимизнинг босиб ўтган 
йўллари, улар қолдирган буюк 

маънавий мерос бу борада куч 
бағишламоқда десак, муболаға 
қилмаган бўламиз.

Албатта, ҳар бир давлат ўз 
мус тақиллиги, хавфсизлиги, 
чегара ҳудудларининг дахлсиз­
лиги ва осойишталигини, аввало 
Қуролли Кучлари орқали ҳимоя 
қилиши бугунги кунда айни 
ҳақиқат.

Шу сабабли, барчамиз она 
Ватанни жону дили билан севган, 
Ватан учун кўкрагини қалқон 
қилган, Ватанини ардоқлаган 
улуғ боболаримиз ҳаётидан ибрат 
олиб жонажон Ватанимизни ҳар 
қандай ёвуз кучлардан, но­
каслардан, адашган фирқалар­
дан, ички ва ташқи душманлар­
дан жону жаҳдимиз билан ҳимоя 
қилишимиз лозим. 

Фахр билан эътироф этиш 
лозимки, бугун ўзбек аскарла­
ри буюк аждодларига муносиб, 
юракда шижоат, қалбда аниқ мақ­
сад ва чексиз эътиқод билан она 
Ватанга хизмат қилмоқда. Бир сўз 
билан айтганда, шубҳасиз, тақди­
рини юрт ҳимояси билан боғлаган 
асл ўғлонлар халқ ишончини ва 
шарафли масъу лиятларини чуқур 
ҳис қилиб, ўз йигитлик бурчини 
виждонан бажармоқда. Шу сабаб­
ли, миллий армиямиз билан бугун 
ҳақли равишда фахрланамиз, 
ғурурланамиз.

Бизнинг ҳарбийларимиз мам­
лакатимизнинг ҳудудий яхлитли­
гини, сарҳадларимизнинг дахл­
сизлигини, кўп миллатли халқи­
мизнинг тинч ҳамда осуда ҳаёти­
ни кўз қорачиғидек асрайди.

Подполковник 
Алимардон ЎТАПУЛАТОВ

Қуролли Кучлар 
академияси 

²ИМОЯСИ

ВАТАН – БУ АВЛОД­АЖДОДЛАРИНИНГ КИНДИК ҚОНИ 
ТЎКИЛГАН МУҚАДДАС ДАРГОҲ. ВАТАН – БУ АЖДОДЛАР 
МАСКАНИ, ЭЛ­ЮРТ, ХАЛҚ ВОЯГА ЕТГАН, УНИНГ ТИЛИ, ТАРИХИ, 
МАДАНИЯТИ, УРФ­ОДАТИ, ҚАДРИЯТЛАРИ ЧИНАКАМИГА 
ШАКЛЛАНИБ, ЎСИБ, КАМОЛ ТОПИБ БОРАДИГАН ЗАМИН.

ЮКСАК 
МАСЪУЛИЯТДИР

БИЗ ШУНДАЙ ЎҚИЙЛИККИ...

Биз шундай ўқийликки, тимсо­
лимизда енгиб бўлмас миллат иро­
даси, шижоати, кураш ва зеҳнияти 
аниқ­тиниқ кўриниб турсин.

Биз шундай ўқийликки, эртага 
ортимиздан минглаб болалар бошини 
тик кўтариб ўқиш учун Олмонияга 
келсин ва Туркистон ихтиролари 
дунёни тутсин!

Биз шундай ўқийликки, бир кун 
келиб, Ватанимиз Оврўпа мамлакат­
лари билан бўйлашсин, одамларимиз 
оврўпаликлар каби фаровон ва озод 
яшасин! 

Биз шундай ўқийликки, Аллоҳ 
биздан рози бўлсин! 

Биз шундай ўқийликки, юз йил­
лардан сўнг эмас, бугун миллатим та­
раққий этсин, бугун ҳурликка етсин, 
бугун инсонларнинг қорни тўйсин, 
бугун дунё танисин!

Биз шундай ўқийликки, дунёни 
бизнинг маърифат ўзгартирсин!

Асло ёдимиздан ўчмаслиги ке­
ракки, Ватанга қайтиб икки жабҳада 
фаолият олиб бормасак, қилган иши­
миз натижа бермай, тезда қурийди. 
Биринчиси, ишлаб чиқариш, саноат 
ва қишлоқ хўжалигида иш бошла­
шимиз зарур. Завод ва фабрикалар, 
конлар очишимиз, қишлоқларни 
обод қилиб, тажриба станцияларини 
қуришимиз ва бошқарув органларида 
ишлай бошлашимиз керак. Биз бу 
соҳаларни йўқдан бор қилишимиз, 
эскиларини янгилашимиз, йўқларини 
бунёд қилишимиз лозим. Мамлакат 
иқтисодиёти – унинг қон томиридир. 
Шунинг учун ишлаб чиқариш соҳа­
сини жадал ўстириш – бизнинг бош 
вазифамиздир. Иккинчидан, олган 
билимимизни кўпчиликка етказиш ва 
сафимизни қизил, қуруқ ғояларга бе­
рилмаган ёшлар билан кенгайтириш. 
Бунинг учун барчамиз амалий ишлар 
билан бирга, университетларда дарс 
беришимиз ва илмий ишни олиб бо­
ришимиз керак. Юраги уйғоқ ватан­
дошларимизни тарбиялаб, халқ кори­
га ярайдиган чинакам меҳнаткаш ва 
ишбилармон қилиб етиштиришимиз 
жуда муҳим. Ҳам ишлашимиз, ҳам 
ўқишимиз, ҳам ўқитишимиз зарур! 
Турли хайрия ташкилотларидан, 
керак бўлса, кўчама­кўча юриб, биз 
учун пул йиғаётган ватандошларимиз 
меҳнати ҳурмати, муносиб ва мард, 
илғор мутахассис бўлиб борайлик. 
Биламан, ақчани жуда иқтисод билан 
сарф қиласиз. Кўпчилигингиз қиш­

нинг кунларида ҳам миллат дарома­
дини ортиқча нарсага сарф этмаслик 
учун юпун кийинасиз. Сиздан яна 
бир нарсани илтимос қилмоқчиман, 
яна тежамкорроқ, янада пишиқроқ 
бўлинг! Фақат ўқиш учун зарур бўл­
ган нарсаларгагина пул сарфланг. 
Юртимизга фақат диплом билан эмас, 
улкан салоҳият, катта ғоялар, амалий 
таклифлар билан қайтишингизга 
ишонаман!

Унутманг, Олмонияга биздан би­
роз олдинроқ минглаб талабаларини 
жўнатган Япония бугун Оврўпанинг 
манаман деган давлати билан белла­
ша олади. Туркия бундан руҳланиб, 
ўзининг талабалари сонини кескин 
оширган. Бунинг меваси, албатта, 
қачондир кўринади. Кўрасиз, Туркия 
ҳам тез орада тараққий этади. Биз­
чи, улардан қачон ўтамиз? Эртага 
Ватанга қайтганимизда билимимиз 
ва ғайратимизни кўриб, бу ерга та­
лабалар оқиб келишига эришсак ва 
Туркистондан ҳар йили етмиш минг 
талаба келиб ўқиса, марра бизники, 
дунёдаги қудратли мамлакат бизни­
ки, ўзимизники бўлади. Мамлакат­
ни бугун саноат буюк қилади, илм 
юксалтиради. Бўлмаса, сал ўтмай 
пахта экиб, пахтадан бошқа нарсадан 
қўрқадиган фикрсиз жамиятга айла­
ниб қоламиз. Мустамлакачиларнинг 
ҳаракатидан шу сезиладур. Гапим 
жуда чўзилиб кетгани учун меҳмо­
нимиздан кечирим сўрайман.

МУҚАДДАС ҚАРЗНИ 
УЗМАЙ ТУРИБ

Туркистонда жадидлар бошчи­
лигида катта бир уйғониш шамоли 
эсмоқда. Уйғонмоқ ва уйғотмоқ иста­
ги танамизни ёндирмоқда, туну кун 
ором олдирмайди! Туркистон халқи 
ўз қонида ётган ва ҳеч қандай куч би­
лан ўлдириб бўлмайдиган қудратини 
ва истеъдодини уйғотишни истайди! 
Фитрат, Файзулла Хўжа, Чўлпон син­
гари туркий оламга танилиб улгурган 
улуғ йўлбошчилар пайдо бўлди. Улар 
миллатни маърифатли қилиш ва шу 
орқали келажакда мустақил давлат 
барпо этиш учун жонини қил устига 
қўйиб, туну кун курашмоқда, ором 
нелигини унутган! Уларнинг умрлари 
узоқ бўлсин, шаҳид бўлганларни Ал­
лоҳ раҳмат қилсин! Аммо билмаймиз­
ки, юртимиз осмонида кир ниятлар 
ила тўпланган қора булутлар халқи­
миз бошига мудроқлик ва қўрқоқлик 
ёмғирлари бўлиб ёғилмоқда. Бу бало 

ёмғирлари ҳамон кўзимизни очишга 
қўймайди. Бундан халос бўлишимиз 
учун, ота маконнинг озодлиги учун 
нима қилмоғимиз керак, нима? Бер­
линда таҳсил олаётган, халқнинг 
берган нонига яшаётган азиз тенгдош 
талабалар, бизнинг вазифамиз не?! 

Ватанда кўпчилик очлик, хўрлик 
ва оддий касалликлардан ҳалок 
бўлаётган пайтда Оврўпада шунча 
олтин тангаларни сарф этиб, нега 
ўқияпмиз? Нега, нега? Бунга ўзимиз­
ни арзитамизми? Бизга сарф этилган 
олтин тангалар силу вабодан ўлаёт­
ган Туркистон болаларига малҳам 
бўлиши ҳам мумкин эди­ку! Йўқ, 
миллат зиёлилари бир болани эмас, 
миллионлаб болаларни асраши учун 
сизни ўқитмоқда... Сизнинг олаёт­
ган билимингиз бунга арзийдими? 
Бир боланинг ўлимига арзийдими? 
Эртага бу илмингиз миллион болани 
асраб қоладими, уларга фаровон 
ҳаёт бера оладими? Айтинг, сиз бунга 
қодирмисиз? Ҳар бирингиз милли­
он болага малҳам бўла оласизми?  
Айтинг... Улар олдидаги муқаддас 
қарзни узмасдан ўлмасликка ваъда 
бера оласизми? 

Ишонаманки, ҳар куни, ҳатто 
ҳар соатда бу саволларни ўзингизга 
берасиз. Ва жавобини ҳам виждо­
нингиздан топа оласиз. Буюк ва қуд­
ратли мамлакат бунёд этиш, улуғ ва 
шавкатли шонимизни тиклаш учун, 
халқимиз Оврўпа одамларидан кам 
бўлмаган шароитларда яшаш учун 
ўқияпмиз, изланяпмиз ва мусофир­
лик заҳматларини тотмоқдамиз. 
Эртага болалар бизга миллат фахри 
дея қарасин, ақчаларни қуруққа со­
вурган муттаҳамлар деб эмас! Бундай 
юзи қора муттаҳамлар бизнинг юртда 
адоқсиз. 

Бирбовур бўлайлик! Бизнинг ол­
димизда улкан вазифа бор! 

Ўқиш, ўқиш ва яна ўқиш!

НИМА ҚОЛДИ БИЗДА?

Оврўпалик тенгдошингиздан 
ўтсангиз ўтингки, асло қолишга, 
лоқайдлик қилишга ҳаққингиз йўқ! 
Дўстлар, биз қудратли давлат қу­
риш, дунё билан тенглашмоқни даво 
қиляп миз... Бунга ҳаққимиз борми, 
хўш, кучимиз­чи? Бизнинг қадим 
Бухоро, Самарқанд каби шаҳар­
ларимиз, ёдгорликларимиз бор? 
Хўш, бугун нима бунёд қиляпмиз? 
Эртага тарихга биздан нима қолади? 
Бизда бугун барча давлатларнинг 
ривожланиш асоси бўлган саноат, 
миллий иқтисодиёт тизими борми? 
Қишлоқ хўжалигимиз қачонгача 
синган омоч ва анъаналар билан 
тирналади? Шундай бой еримиз ўзи­
миз учун қачон наф беради? Дунёга 
нималар чиқариб сотяпмиз? Нима 

қолди бизда? Ижтимоий таъминот 
борми? Тиббиёт, фармацевтика бор­
ми? Демак, булар йўқ экан, бизда 
қудрат нима қилсин! Бизда ўлим 
бор, йўқлик!

Унутманг, биз шу камчиликларни 
фақат гапириш учун эмас, тўлдириш 
учун Олмониядамиз. Бизнинг олди­
мизда қаранг, қандай катта ишлар 
турибди, ҳар биримизни шарафли 
вазифалар кутяпти. Агар биз булар­
га ХХ асрнинг бошида эришмасак, 
яна барчадан ортда қоламиз ва қул­
лик занжирлари бошимизда мангу 
қолаверади. Яна қанча юз ва қанча 
юз йиллар азобланаверамиз! Биз 
миллатимизга ривожланган саноат, 
қишлоқ техникаси, металлургия, 
нефть саноати, кончилик, тиббиёт 
техникаларини олиб киришимиз ва 
ўзбек диёрида ҳам Оврўпа сифа­
тини жорий эта билсак, ишонинг, 
эртага озод миллат болалари бизни 
ҳавас ва раҳмат билан эслашади. 
Бунинг учун жонимизни ҳам, қо­
нимизни ҳам аяшга ҳаққимиз йўқ, 
йўқ! Мен ишонаманки, ёруғлик олиб 
бориш қўлимиздан келади. Ахир, 
рус ёки инглиз, япон ё америкалик 
сабоқдошларимиздан кам жойимиз 
йўқ. Ота­боболаримиз айтадиган 
бир гап: «Ҳамма одам – бир одам!»

ЧЎПЧАКЛАРДА ҲАМ 
ҚАҲРАМОНЛАР БОР

Дўстлар, мўътабар ўлкамиз нақа­
дар шавкатли тарихга эга эканлиги­
ни, бу халқ не­не зотларни баша­
риятга бергани ҳақида кўп ва хўп 
гапирамиз, мақтанамиз, бир­бири­
мизга шу орқали юпанч берганмиз. 
Аммо бу Темурдан сўнг қаерга кў­
милди, қаерга осилди ва қайларда 
ёқилди?! Айтинг, сабоқдошлар?! Бу 
саволлар мени тунлари ухлатмайди. 
Биз нега бу ҳолга келдик, қандай 
чиқурмиз, чиқамизми ўзи? Хўп, қан­
ча йил керак, неча асрлар қурбон 
бўлиши керак, қанча юз, юз йиллар 
керак? Германияга келишимдан 
олдин ҳаё тимиз ва фожиамизни би­
лардиму, аммо бу қадар тубанликка 
чўкканимизни англамаган эдим. 
Биз ўзимизни, улуғлигимизни­да 
унутишга тайёр халқмиз. Ҳатто қа­
чонлардир ота­боболаримиз озод ва 
ҳур давлатда яшаганликларини ҳам 
бир эртак сингари эслаймиз, бола­
лар бугун­эрта буни ҳам унутишга 
миясини ҳозир этар. Биз эртак 
тўқишга ва эшитишга ишқибоз халқ 
бўлиб қолдик! Аммо чўпчакларда 
ҳам қаҳрамонлар бор, улар қуллик­
ка чидай олмайдилар ва алалоқибат 
ғалаба қозонадилар.

Жавлон ЖОВЛИЕВнинг
«Қўрқма» романидан олинди. 

Vatanparvar kundaligiga

УЙгОНМОĸ ВА УЙгОТМОĸ 
ИСТАГИЁзувчи Жавлон Жовлиевнинг «Қўрқма» романи 

нашрдан чиқиши билан бутун мамлакат бўйлаб 
фавқулодда оммалашиб кетди. У, айниқса, талабалар 
орасида катта меҳр­муҳаббат билан мутолаа қилинди. 
Катта авлод вакиллари ҳам китоб га муносиб баҳо 
берди. Роман тарихий воқеаларга асосланган бўлиб, 
унда ўтган асрда Туркистон ўлкасидан Германияга 
таълим олиш учун юборилган талабалар тақдири 
бугунги кун ўзбек ёшлари ҳаёти билан таққосланади. 
Олис юртда таҳсил олаётган толиби илмларга Муродий 
бошчилик қилар ва у ёшларга ҳар лаҳза ғанимат 
эканини уқтиришдан чарчамасди. Қуйида унинг 
Олмонияда таҳсил олган 70 нафар ўзбек талабаларига 
йўллаган мурожаатини ўқишингиз мумкин. Бу гўё 
бугунги кун ёшлари учун айтилгандек таассурот 
қолдиради кишида. 

Соҳибқирон 
д а в л а т и н и н г 

Ҳиндис тон чега­
расидаги Қундуз, 

Бағлон, Кобул, Ғаз­
ни, Қандаҳор ўлка­

ларида Пирмуҳаммад 
Жаҳонгир ҳукмронлик 

қилар, муттасил бебош 
афғон қабилалари, йўлтў­

сарлар, чегара бузувчилар 
билан кураш олиб борарди. 

Қўшниларда бошланган 
тарқоқликдан фойдаланиб, 

Пирмуҳаммад Синд дарёсидан 
ўтди ва Уч (Уча) шаҳрини эгалла­

ди. Ундан Мўлтонга ўтдилар. Мўл­
тон мавқеи жиҳатидан анча юқори 

шаҳар бўлиб, мудофааси ҳам кучли 
эди, Пирмуҳаммаднинг ҳужуми хийла 
чўзилиб кетади. Тажрибали лашкар­
бошилар ҳозирги қувват билан Мўл­
тонни эгаллаб бўлмаслигини тушуниб, 
аҳволни Соҳибқиронга етказадилар. 
Муаррихларнинг гувоҳлик беришича, 
Ҳиндистонга муҳораба  қилиш ҳазрат­
нинг режасида бўлмаган, аксинча, у 
Хитой устига юриш ҳақида ўйлаётган 
бўлган (Муҳаммад Султоннинг 40 минг 
лашкар билан Хитой чегарасида Ашпа-
ра қалъасини тиклашга юбориши шу 
мақсадда эди). Ҳиндистондан хабар 
келгач, ҳазрат Соҳибқирон вазиятни 
жуда яхши ҳис этади ва зудлик билан 
сафарга тайёргарлик кўради.

Соҳибқирон Темурбекнинг Ҳиндис­
тонга юриши таржимаи ҳолининг энг 
муфассал ёритилган қисми ҳисобла­
нади. Бу ҳақда Ғиёсиддин Али махсус 
«Ҳиндистон ғазавоти рўзномаси»ни 
ёзган, «Темур тузуклари»да бошқа 
воқеаларга нисбатан муфассалроқ – 
тўрт сарлавҳада мақола ажратилган. 
Шарафиддин Али Яздий ҳам, Низомид­
дин Шомий ҳам бу даврга атрофлича 
тўхталганлар. 

Жумладан, «Тузуклар»нинг «Ҳин­
дистонни забт этиш учун қилган 
кенгашим» бобида шундай дейи­
лади: 

«Даставвал, фарзандларим ва 
амирларимнинг кўнгли, ўй­фикрла­
рини билиш учун уларга маслаҳат 
солдим. 

Амирзода Пирмуҳаммад Жаҳонгир 
«Агар Ҳиндистонни олсак, унинг ол­

тинлари билан бутун Ер юзини эгал­
лаймиз», деди.

Амирзода Муҳаммад Султон эса 
«Ҳиндистонни оламиз­у, бироқ (бунга) 
тўсиқлар бор; биринчиси – дарёлар, 
иккинчиси – ўрмону тўқайлар, учинчи­
си – тўлиқ қуролланган сипоҳийлар ва 
одамни ов қилувчи филлар кўп», деди.

Амирзода Султон Ҳусайн «Агар 
Ҳиндистонни қўлга кирита олсак, тўрт 
иқлимга ҳукмрон бўлурмиз», деди.

Амирзода Шоҳрух деди: «Мен турк 
қонунларида ўқиган эдимки, жаҳонда 
бешта шон­шавкатли подшоҳ бордир. 
Уларнинг улуғворлигини ҳурматлаб, 
номларини атамай, лақаблари билан 
айтадилар: Ҳинд подшосини – рой, 
Рум подшосини – қайсар, Хитой ва 
Чину Мочин подшосини – фағфур, 
Туркистон ва эрон подшосини – хоқон, 
эрону Турон подшосини – шаҳаншоҳ 
дейдилар. Шаҳаншоҳнинг ҳукми 
ҳамиша Ҳиндистон мамлакатларида 
(ҳам) жорий этиларди. Ҳозир Турон 
ва Эрон бизнинг қўлимизда бўлгани 
учун Ҳиндистонни ҳам фатҳ этмоғимиз 
лозимдир».

Амирлар эса «Борингки, Ҳиндис­
тонни олдик ҳам дейлик. Бироқ у 
ерда турғун бўлиб қолсак, наслимиз 
йўқолади, авлодларимиз ўз аслидан 
ажраб, ҳатто тиллари ҳиндча бўлиб 
кетади», дейишди.

Мен бўлсам Ҳиндистонга юриш 
учун ҳиммат камарини белга боғла­
ганимдан ўз азму жазмимдан воз 
кечишни истамадим ва шундай жавоб 
қилдим: «Тангри таолога ўтинч билан 
мурожаат этайлик. Жанг қилиш ёки 
қилмаслик ҳақида Қуръондан фол 
очайлик, Тангри таоло нени буюрса, 
шунга амал қилгаймиз». Ҳаммалари 
менинг таклифимни маъқуллашди. 
Қуръони мажиддан фол очсам, ушбу 
улуғ оят чиқди: «Эй Пайғамбар! Кофир 
ва мунофиқларга қарши курашинг 
ва уларга нисбатан (сиз ҳам) дағал­
лик қилинг!» (Таҳрим сураси, 9-оят. 
«Қуръони карим маъноларининг тар-
жимаси», Т., 2001 йил, 561-бет). Уламо 
мазкур оятнинг мазмунини амирларга 
тушунтириб берганидан сўнг, бошла­
рини эгиб, жим бўлиб қолдилар». 

Олий ўрдуда ўтказилган машварат­
нинг ўзига хос стенограммаси страте­
гик мақсаднинг моҳиятини изоҳлаб ту­
рибди. Демак, мўъжизавий ўрмонлар, 
дарёлару кўллар, филлару маймунлар 
мамлакати забти ўша даврлардаёқ 
кўпчиликни қизиқтирган. Бу, албатта, 
бежиз эмас. Шуниси ҳам борки, буюк 
фотиҳлардан на Искандар, на Маҳмуд 
Ғазнавий, на Чингизхон бу афсонавий 
юртнинг ичкарисига кира олган эди.

Ҳиндистон ҳақиқатан мўъжизалар 
ўлкаси бўлса, иккинчи тарафдан, Ер 
юзининг энг бой ҳудудларидан ҳи­

собланган. Чингизхон даврида унинг 
бебаҳо хазиналари нақд ўлжа бўл­
ган. Мўғуллар Ҳиндистонни шунчаки 
ов майдони, бойлик тўла ҳамён деб 
билганлар, фақат босқинчилик ҳужум­
лари уюштириб, талаб келаверганлар 
(лекин уларнинг мусулмонлар қўлида 
бўлган, тараққий этган Деҳли султон-
лигига ҳадлари сиғмаган).

***

1398 йил март ойида Мироншоҳ­
нинг ўғли Умар Мирзони Самарқандга 
ҳоким тайинлаб, Соҳибқирон йўлга 
чиқди. Кеш йўлида бир  тоғ бор эди, 
ундан бир дарё оқиб чиқарди. Ҳазрат 
бу баҳаво жойга гўзал иморатлар 
солиш, улкан боғ барпо этишни та­
йинлади. Боққа ўзи Тахтиқорача деб 
ном қўйди. 

Соҳибқирон ихтиёрида 32 минг 
жангчиси бор эди, Қандаҳорда 30 минг 
жангчиси турарди, амирзода Рустамга 
ҳам 30 минг навкар бериб, Кашмир 
орқали Лоҳурга жўнатди. Қўшиннинг 
жами сони 92 минг экани, 92 рақами 
абжад ҳисоби бўйича «Муҳаммад» 
сўзига тўғри келиши ҳазратга хайрли 
туюлди.

Соҳибқирон бошлиқ қўшиннинг 
марказий қисми (ғўл) Амудан ўтиб, 
Хулм, Ғазни, Саманган, Бағлонни 
ортда қолдириб, Андаробга тушди. Бу 
ернинг аҳли ҳазратга пешвоз чиқиб, 
қоралибосли катур (уруғ номи) ко­
фирларидан шикоят қилишди. Улар 
мусулмонларни талаб, асир олиб, эр­
какларни ўлдириб, кўп азоб берарди. 
Соҳибқирон қароқчилар изидан тушди, 
денгиз сатҳидан 3 850 метр баланд­
ликдаги Хован деган жойга чиқдилар, 
унда бир бузуқ қўрғон бор эди, уни 
таъмирлаб, яна иморатлар солдилар. 
Ундан тепада Каптархона деган тоғ бор 
эди, арпа пишар маҳалида ҳам қалин 
қор билан қопланган эди. Отларни ки­
гизлар, жулларини тўшаб қор устидан 
ўтказдилар, пастга тушишда арқон­
лардан фойдаландилар. Соҳибқирон 
от ўтолмайдиган ерлардан пиёда 
юрди, албатта, бироз  қийинчилик туғ­
дирди, бироқ Яратган шундай куч ато 
этди. Ўн беш чоқли одам тоғдан қулаб 
шаҳид бўлди, отлардан фақат иккита 
қолди. Чўққилар орасида бир қавм 
бор экан, тилини ҳеч ким тушунмайди, 
кийим кийишни билмайди, бошлиғини 
«ғудо», «ғудошув» деб атайди, шулар­
ни ҳам мусулмонликка киритдилар. 

Қоралибослар тутқич бермас эди, 
уларни бир дарада учратдилар. Ко­

фирлар болта ва метинлар билан 
уришдилар, кўплари қурбон бўлди, 
қолганлари қочди. Уларнинг уйла­
рига ўт қўйилди, томорқалари бузиб 
ташланди. Бу ғолибона юриш 800 йил, 
рамазон (1398 йил, май-июнь) ойида 
амалга оширилди. Мағрур тоғлар сал­
танатида бундай фатҳу зафарга Ис­
кандар Зулқарнайн ҳам эриша олмаган 
эди, деб ёзади тарихчи. Бу воқеаларни 
халқ ўқиб билсин, деб тошларга нақш 
қилдилар.

Тоғлар ичида 18 кунлик сафардан 
қайтиб, Соҳибқирон шаҳзода Шоҳрух­
га Хуросонга кетишга рухсат берди, 
яхши насиҳатлар қилиб, қучоқлаб, 
юзидан ўпиб хайрлашди. 

Ҳиндикуш тоғларини ортда қол­
дириб, Кобулга йўл олдилар. Борон 
жилғасига етганда шифобахш сувга 
дуч келишди, ҳазратда бу сувни яқин­
даги қалъага бошлаб бориш фикри 
туғилди ва аскарларга фармон бериб, 
ариқ қаздирди, узунлиги беш йиғоч 
(35 км), унга Моҳигир суви деб от 
қўйдилар. Ариқ битгач, Кобулга кириб 
бордилар.

Кобул яқинидаги Дурин мурғзорига 
қўнган Соҳибқирон ўрдусига Дашти 
Қипчоқдан Темур Қутлуғ Ўғлон (уни 
Тўхтамишнинг ўрнига тайинлаган эди) 
ва Идикунинг, Жетадан эса Хизрхўжа­
нинг элчилари ташриф буюришиб, ўз 
валинеъматларининг садоқатларини 
изҳор этишди. Элчилар тантанали 
кутиб олинди, мулоқотлардан сўнг 
уларга қайтишга рухсат берилди. 

Малика Сароймулкхоним ва 
Соҳибқироннинг суюкли набираси 
шаҳзода Улуғбек ҳам сафарда бирга 
эди. Ҳазрат уларга Ҳиндистон ажойи­
ботларини кўрсатишни ният қилганди, 
бироқ иссиқ ҳаво ёмон таъсир этди. 
Шунинг учун улар ҳам Самарқандга 
қайтадиган бўлишди.  

Кобулда Ҳиндистон ҳудудларига 
бўлажак юришга обдан тайёргарлик 
кўрилди. Форсда бўлган Сарибуғанинг 
ўғли Шайх Нуриддин катта ўлжа билан 
келиб қолди, унинг келтирганларини 
уч кеча­кундуз рўйхат қилдилар. 

Эрёб қалъасини эгаллаб олган кар­
кан қабиласининг бошлиғи дастлаб му­
роса қилди, бузилган жойлар 14 кунда 
тикланди. Бироқ Соҳибқирон ташриф 
буюрганда (31 август) камондан ўқ 
отиб, суиқасд уюштирди. Қалъа мусах­
хар қилинди, эрёб назоратга олинди, 
йўллар эмин бўлди.

Эртаси Шанузонга етдилар, 
Соҳибқирон Халил Султоннинг иқти­
дорини синаш ва камолга етказиш 

Ҳаким САТТОРИЙҲиндистоннинг ши­
молий ва шимоли­ғар­
бий ҳудудларини Маҳ­
муд Ғазнавий (998–1030 
йиллар) давридан туркий 
халқлардан бўлган мусул­
мон сулолалари бошқарган. 
Пойтахт дастлаб Лоҳурда 
бўлган, 1206 йилда Қутбиддин 
Ойбек уни Деҳлига кўчирган 
ва бу давлат Деҳли султонлиги 
номни олган. Кейинги пайтларда 
султонликни Ферузшоҳ 37 йил 
бошқариб, 1388 йил вафот этган­
дан кейин тахтга унинг набираси 
Султон Маҳмудшоҳ чиқади. Бу 
пайтда олдинроқ бошланган 
парчаланиш авж олади, даст­
лаб Дакан вилояти ажралиб 
чиқади. У Баҳман (1347 
йил), Бенгалия (1359 йил), 
Жампур (1394 йил), Гу­
жарат (1396 йил) вило­
ятларига бўлиниб ке­
тади. Бундай бўлиниш 
мусулмонлар таъси­
рининг сусайиши­
га, ҳинд рожалари 
ва коҳинларининг 
кучайишига олиб 
келади. Оқибат­
да масжидлар 
бузилиб, оташ­
кадалар, чер­
ковлар қури­
лади.

Соҳибқирон 
д а в л а т и н и н г 

Ҳиндис тон чега­
расидаги Қундуз, 

Бағлон, Кобул, Ғаз­
ни, Қандаҳор ўлка­

ларида Пирмуҳаммад 
Жаҳонгир ҳукмронлик 

қилар, муттасил бебош 
афғон қабилалари, йўлтў­

сарлар, чегара бузувчилар 
билан кураш олиб борарди. 

Қўшниларда бошланган 
тарқоқликдан фойдаланиб, 

Пирмуҳаммад Синд дарёсидан 
ўтди ва Уч (Уча) шаҳрини эгалла­

ди. Ундан Мўлтонга ўтдилар. Мўл­
тон мавқеи жиҳатидан анча юқори 

шаҳар бўлиб, мудофааси ҳам кучли 

тинлари билан бутун Ер юзини эгал­
лаймиз», деди.

Амирзода Муҳаммад Султон эса 
«Ҳиндистонни оламиз­у, бироқ 
тўсиқлар бор; биринчиси – дарёлар, 
иккинчиси – ўрмону тўқайлар, учинчи­
си – тўлиқ қуролланган сипоҳийлар ва 
одамни ов қилувчи филлар кўп», деди.

Амирзода Султон Ҳусайн «Агар 
Ҳиндистонни қўлга кирита олсак, тўрт 
иқлимга ҳукмрон бўлурмиз», деди.

Амирзода Шоҳрух деди: «Мен турк 
қонунларида ўқиган эдимки, жаҳонда 
бешта шон­шавкатли подшоҳ бордир. 
Уларнинг улуғворлигини ҳурматлаб, 
номларини атамай, лақаблари билан 
айтадилар: Ҳинд подшосини – рой, 
Рум подшосини – қайсар, Хитой ва 
Чину Мочин подшосини – фағфур, 
Туркистон ва эрон подшосини – хоқон, 
эрону Турон подшосини – шаҳаншоҳ 
дейдилар. Шаҳаншоҳнинг ҳукми 
ҳамиша Ҳиндистон мамлакатларида 
(ҳам) жорий этиларди. Ҳозир Турон 
ва Эрон бизнинг қўлимизда бўлгани 
учун Ҳиндистонни ҳам фатҳ этмоғимиз 
лозимдир».

Амирлар эса «Борингки, Ҳиндис­
тонни олдик ҳам дейлик. Бироқ у 
ерда турғун бўлиб қолсак, наслимиз 

Ҳиндистоннинг ши­
молий ва шимоли­ғар­
бий ҳудудларини Маҳ­
муд Ғазнавий (998–1030 
йиллар) давридан туркий 
халқлардан бўлган мусул­
мон сулолалари бошқарган. 
Пойтахт дастлаб Лоҳурда 
бўлган, 1206 йилда Қутбиддин 
Ойбек уни Деҳлига кўчирган 
ва бу давлат Деҳли султонлиги 
номни олган. Кейинги пайтларда 
султонликни Ферузшоҳ 37 йил 
бошқариб, 1388 йил вафот этган­
дан кейин тахтга унинг набираси 
Султон Маҳмудшоҳ чиқади. Бу 
пайтда олдинроқ бошланган 
парчаланиш авж олади, даст­
лаб Дакан вилояти ажралиб 
чиқади. У Баҳман (1347 
йил), Бенгалия (1359 йил), 
Жампур (1394 йил), Гу­
жарат (1396 йил) вило­
ятларига бўлиниб ке­
тади. Бундай бўлиниш 
мусулмонлар таъси­
рининг сусайиши­
га, ҳинд рожалари 
ва коҳинларининг 
кучайишига олиб 
келади. Оқибат­
да масжидлар 
бузилиб, оташ­
кадалар, чер­
ковлар қури­
лади.

учун бир лак аскар билан Қапчиғай 
йўлидан Бонну (ҳозирги Покистоннинг 
Бонну шаҳри)га юборди. 

Нагар шаҳрида Сулаймоншоҳ қу­
рилиш олиб бораётган эди, уни бориб 
кўрди, Пурниён таслим бўлмаганди, 
босим ишлатишга тўғри келди. 

20 сентябрда Синд дарёси қирғоқла­
рига, бундан 176 йил 310 кун олдин 
Султон Жалолиддин Хоразмшоҳ Чин­
гизхон қўшини билан муросасиз жанг 
қилиб, дарёдан ўтиб кетган жойга 
етиб боради ва ўша манзилга чодири­
ни тиктиради. Албатта, бу пайтдаги 
Соҳибқироннинг ҳолати юзасидан 
фолбинлик қилиш қийин, бироқ ҳаз­
рат ўша суронли кунларни эслагани, 
қондоши Жалолиддин душманга ўз 
ғурурини қай тарзда намоён қилга­
нини хаёлдан ўтказгани шубҳасиз. 
Соҳибқирон айнан ўша жойда кўприк 
қуришга амр этади. Кўприк икки кунда 
тайёр бўлади. 

Ҳазрат, баъзи элчилар келган эди, 
уларнинг киришига ижозат берди. 
Жумладан, Макка ва Мадинадан сай­
йид Муҳаммад Маданий Ҳарамайн Ша­
рифайндан саломлар келтириб, ул ер­
ларда Соҳибқиронни кутаётганларини 
билдирди. Кашмирдан келган элчи эса 
Искандаршоҳнинг тобелигини етказди.

Тўрт кундан сўнг кўприкдан на­
риги қирғоққа ўтдилар. Бу жойлар, 
Жалолиддин жон сақлаб қолган ер­
лар, Жалолий чўли деб аталар экан. 
Соҳибқирон Шайх Нуриддин ва Шоҳ­
маликни теварак­атроф назоратига 
юборди. 5 октябрда Жамула ва Чиноба 
дарёлари қўшилган Ҳавели шаҳри­
га етиб, дарёга кўприк боғладилар, 
ҳали бирон киши буни эплолмаганди. 
Таламба қалъаси омонлик тилади, 
Соҳибқирон уларга илтифот кўрсатди. 
Ҳиндлар мустаҳкам қўриқлаган Кўкари 
қалъаси, ғалла омборлари лиқ тўла 
Шаҳнавоз мавзесидан зафар билан 
ўтиб, Соҳибқирон 26 октябрда Биёҳ 
дарёси бўйида шаҳзода Пирмуҳаммад 
билан учрашди. Пирмуҳаммад Мўлтон 
шаҳрини олти ой қамал қилиб мусах­
хар этган, лашкари ҳам қийналиб қол­
ган эди. Набира ҳазратнинг шарафига 
катта тўй берди, Соҳибқирон эса унга 
30 минг от (Пирмуҳаммад лашкари-
нинг отлари пашакаал – «Бобурно-
ма»да қайд этилишича, Ҳиндистонда 
жорий бўлган 3 фаслнинг бири, 4 ой 
серёмғир, дўл бўладиган даврда сув 
тошқинидан нобуд бўлганди) инъом 
қилди.

Зафарнишон лашкар энди кофир­
лар юрти Ҳиндистонда от сурарди. 

Йўлдаги қалъалар, шаҳарлар Турон­
замин лашкарига турлича муносабатда 
бўларди, баъзилари қўл қовуштириб 
чиқар, айримлари чираниб қаршилик 
кўрсатарди, барибир, унақада ҳам, 
бунақада ҳам таслим бўларди. 

Батнир (Битнир, Байтнур) қалъа­
си жуда мустаҳкам бўлиб, у габрлар 
қўлида эди ва атрофдаги Дайбалпур, 
Ажудан ва бошқа ерлардан кўплаб 
қочганлар ҳам шу ерга бош суққанди. 
Соҳибқирон 6 ноябрда Ажуданга ки­
риб, сидқу эътиқод билан шайх Фарид 
Шакарганжнинг мозорини тавоф қил­
ди, авлиёнинг руҳидан мадад тилаб, 
назр­ниёзлар ҳадя этди. Эртасига 
Соҳибқироннинг бирлашган қўшинла­
ри ҳарбий ҳаракатларни бошладилар. 
Қалъа фатҳи беш кунга чўзилди, олдин 
қаршилик қилишди, кейин муроса, яна 
қаршилик – охири барчаси ер билан 
тенг қилинди. 

Ибн Арабшоҳ «Темур қанчадан­қан­
ча даҳо ва хуфиёна фикру заковатга 
эга эди!» дея ўзининг истеҳзоли эъти­
рофини изҳор этар экан, «Қачонки, у 
ўз қўшини билан ҳиндлар мамлакатига 
отланганда, баланд бир қалъага етиб 
бордики...» деб бир ҳикоя келтиради. 
Қалъани эгаллашда аскарлар етарли 
журъат кўрсатмайдилар, бунинг устига 
Муҳаммад қовчин орқали Соҳибқирон­
дан ундан воз кечишни сўрайдилар. 
Қовчиннинг гапини эшитиб «Темур 
эътибор қилмади ва жавоб ҳам, рад 
ҳам этмади, балки Ҳиромалик деган 
манзари қабиҳ, хунук ҳолатда бўлган 
бир кимсани чақиртириб келтирди. 
У сассиқ терли, юзи қоракуядек, 
қозон­товоқ ювувчидан ҳам ифлос, 
бадбўй ҳидли... эди». Хуллас, Темур 
ана шу тасқаранинг кийимларини 
Муҳаммад қовчинга кийдиради ва 
бутун бойлигини унга хатлаб беради. 
Қовчинни эса ҳаммадан ажратиб, ба­
дарға қилиб юборади.

Сарасати, Фатҳобод, Амура жанг 
билан 4 кунда олинди. Йўлтўсар жат­
ларни бартараф қилиб, Сомона шаҳри­
га бориб етганларида ноябр охирлаб 
қолган эди. Шу ерда ҳудудларда 
тарқаб кетган амирзодалар Рустам, 
Халил Султон, Султон Ҳусайн, амир 
ва беклар бирин­кетин тўпландилар. 
Соҳибқирон ҳамма лашкарларини жам 
қилди ва декабр бошида Деҳли томон 
йўлга чиқдилар. Қўшин бошдан­охир 
олти йиғоч (40–45 км) йўлни тутиб 
борар эди.

Кофирлар қўлидаги Кайтал, Асан­
да, Панипат, Жаҳоннамой, Луни қалъа 
ва шаҳарлари тобе этилиб, Деҳлига 
яқинлашдилар. 

13 декабрда Соҳибқирон барча 
шаҳзода ва амирларни қошига чор­
лади, уларга жанг олдидан ёқимли 
сўзлар айтиб, кўнгилларини хушнуд 
этди. Тарихчи ёзадики, шу машваратда 
нуфузли беклардан Жаҳоншоҳ ва бош­
қалар Соҳибқиронга фикр билдириб, 
йўлда кўплаб асирлар олингани, улар 
қўшин билан биргалиги, пойтахтга 
ҳужумга киришиб кетилса, улар ҳам 
ичкаридан бош кўтариши мумкинли­
гини маълум қилдилар. Шундан кейин 
Деҳли муҳорабасига киришишдан ол­
дин ихтиёрларида бўлган асирларни 
зарарсизлантирдилар. Бу қай тарзда 
олиб борилгани номаълум. Баъзи 
манбаларда таъкидланган усул – ёп­
пасига қириб ташлашни мантиқан ҳам, 
табиий тарзда ҳам оқлайдиган далил­
лар топилмаган: саркарда сифатида 
Амир Темур асирлар жонли меҳнат 
қуроллари эканини яхши тушунарди 
ва бу бойликни йўқ қилиб ташламас­
ди. Шунингдек, бу ҳудудларда шунча 
одам бир йўла дафн этилган жой то­
пилмаган...

Ғиёсиддин Али ўз «Рўзнома»сида 
Ҳиндистон юришини иншо этар экан, 
имкон даражасида манзарани тўлиқ 
гавдалантиришга интилади. Баъзи 
кичик унсурларни ҳам назаридан 
қочирмайди, қалъалар тасхирини 

бутун тафсилотлари билан кўрсата­
ди. Воқеаларни кунма­кун баён этиб 
боради. Шу жиҳатдан унинг бу асари 
қимматли манбадир. Жумладан, Деҳли 
муҳорабаси тасвирига киришар экан, 
бу мустаҳкам шаҳарни эгаллашга энг 
тажрибали лашкарбошиларнинг ҳам 
кўзи етмагани, ҳатто машҳур мунаж­
жимлар – Мавлонои аъзам Хўжафазл, 
Жалолиддин Кеший, Абдулжаббор, 
Нуъмониддин Хоразмий ҳам бу иш­
нинг охирида иқбол кўрмаётганлари­
ни изҳор қилганларини қайд этади. 
Фақат Соҳибқироннинг қатъийлиги 
ва журъати билангина Деҳли фатҳига 
киришилди.   

17 декабрда Султон Маҳмуд, Мал­
лухон ва ҳинд сардорлари ўн минг 
отлиқ, қирқ минг пиёда, бир юз йигир­
ма фил билан ясол тортиб турдилар. 
Филларга жайбалар кийдирилган, 
устига тахт ўрнатиб, 5­6 ёй отувчи­
лар жойлашиб олган эди. Умрида 
бунақасини кўрмаган Темурбекнинг 
энг совуққон навкарлари ҳам ҳа­
яжонланиб қолди. Бироқ Соҳибқирон 
заковати ҳар қандай жумбоқнинг ечи­
мини топишга қодир эди. У темирдан 
асоси уч бурчак шаклидаги минглаб 
тиканли михлар тайёрлашни буюрди. 
Бу тиканлар пиёдаларга тарқатилиб, 
уларга жанг вақти филлар оёғи остига 
ташлаш топширилди. Айтишларича, 
у ерларда туялар бўлмас ва филлар 
туялардан қўрқар экан. Шу сабабли 
беш юзта ҳуркович туя топиб келдилар 
ва уларнинг устига мойга бўктирилган 
хашаклар боғлаб қўйдилар.

Соҳибқирон баландроқ ерга чиқ­
ди­да, икки ракаат намоз ўқиб, Ол­
лоҳдан нусрат ва зафар тилади. 
Намозни тугатиб, ғўлда турганлардан 
ҳировулга мадад юборди. Худди шуни 
кутиб турган илғор қисм ҳазратнинг 
топқирлигига қойил қолиб, кўтарин­
килик билан жангга кирди. Амирзода 
Пирмуҳаммад бир филни яралади. 
Муҳораба айни қизиган пайтда филлар 
темир тиканларга дуч келдилар. Оёғи­
даги оғриқдан жони чиққан баҳайбат 
махлуқлар изига бурилиб, ўз эгала­
рини босиб­янчиб кетдилар. Шу пайт 
туяларнинг устларидаги хашакларга 
ўт ёқиб, филлар устига қўйиб юбор­
дилар. Баттар қиёмат қўпди. Шунақа 
ола­тасир билан ҳинд аскарлари че­
кинди. Шу жангда Халил Султон бир 
филни сигирдек олдига солиб ҳайдаб, 
Соҳибқирон қошига келтирган экан. 

Султон Маҳмудхон Ҳавдарон дар­
возасидан, Маллухон Барака дарво­
засидан чиқиб қочди. Уларни чан­
галзорларда узоқ қувлаб бордилар. 
Соҳибқирон зафар билан Деҳлига 
кирди. Кўплаб ўлжа ва асирлар тушди. 
Филларни шаҳзодаларга улаштирди. 
Бештасини Ҳиротга, иккитасини Та­
бризга, Шероз, Озарбайжон ва Шир­
вонга биттадан юборди. Кўпларини 
Самарқандга ҳайдаб кетдилар, улар 
улуғ қурилишларда «кран» вазифаси­
ни бажардилар. Саройда асир тушган 
аёлларнинг бошдан оёғи тилла тақин­
чоқ эди. Ферузшоҳ жуда маҳобатли 
жоме масжиди қурган эди, Соҳибқирон 
ҳам шундай масжид қуришни кўнглига 
тугиб қўйди ва тоштарошларни Са­
марқандга жўнатишни буюрди.

Соҳибқирон ўн беш кун Деҳлида 
бўлди. 1399 йил 1 январда Ферузо­
боддаги масжидда икки ракаат намоз 
ўқиб, йўлга тушдилар. Бу Соҳибқирон­
нинг Ҳиндистон сафари поёнига етгани 
аломати эди.

Деҳлидан йўлга тушилгач, зафар­
нишон лашкарни Кубла, Вазиробод, 
Ганг шаҳар ҳокимлари совға­саломлар 
билан кутиб олди. Мират (Мирт) қалъ­
асида Илёс Авғоний эса «Бу қалъани 
Тармашир ҳам ололмаган» деб, Темурни 
писанд қилмади. Шундай ҳукм бўлдики, 
ҳамма лаҳм қазишга киришиб кетди. 
Ҳадемай Сарой деган навкар қалъа 
кунгурасида пайдо бўлди. Мират бир 
кунга ҳам дош беролмай, таслим бўлди.

10 январда Ганг дарёси бўйлаб 
юрдилар, бирор кечик топиб, нари­
ги қирғоққа ўтмоқчи эдилар. Қўшин 
майда гуруҳларга бўлиниб, ҳаракат 
қиларди. Соҳибқироннинг қўлида 
қаттиқ оғриқ пайдо бўлди, табиблар 
муолажа қилиб турар эдилар. Дарёдан 
ҳиндлар кемалар билан қочиб кела­
ётгани хабар қилинди. Соҳибқирон 
жанг иштиёқида оғриқни ҳам унутиб, 
отланганча дарё ёқасига келди. Баҳо­
дирлар наҳангдек олишиб, кемаларни 
асир олдилар. 

Ҳазрат 12 январда Гангдан ўтди. 
Шу кун озчиликдан фойдаланиб, 
Маликшайх деган навкар ўлжа тала­
шиб, исён қилди. Соҳибқирон ўзи ўқ 
билан қорнига уриб, бошига қилич 
чопиб, отидан йиқитиб олди. Лашкар 
ичидаги навкарнинг хиёнати Темур­
бекни изтиробга солди. У бегоналар 
орасида ўзини ёлғиз сезди, уч кун 
олдин тоғ даралари бўйлаб кетган 
набираси Пирмуҳаммадни ва куёви 
Сулаймоншоҳни эслаб ичикди. «Улар 
тезроқ етиб келсалар эди», деб тур­
ди.  Ниятнинг холислигини қарангки, 
шу кун намоздигар пайтида улар 
етиб келди.

Кубла дарасида сигир шаклидаги 
бир улкан тош бор эди ва ҳиндлар уни 
тавоф қилар эди. Ганг дарёси шу ердан 
бошланар, габрлар бир йиллик йўлдан 
келиб ҳам топинар, марҳумларининг 
кулларини шу жойда сувга ташлар­
дилар. Бу муқаддас ерга унча­бунча 
одам бора олмас эди. Фотиҳлардан 
фақат Султон Маҳмуд бора олган эди. 
Соҳибқирон шу томонга юрди, лашкар 
сурон солиб, кофирлар устига бор­
дилар. Барча қўрқиб қочди, сонсиз 
бойлик ўлжа тушди.

Сувалак тоғи тор даралар, баланд 
чўққилар, қалин ўрмонлардан иборат 
эди. Чангалзорлари Мозондарондан 
ҳам қалин, маймун кўп эди. Соҳибқи­
рон 18 январда шу жойларга қадам 
қўйди ва ўзини бехавотир ҳисоблаб 
ўтирган Баҳроз, Ратан сингари кофир­
ларни босиб, 23 февралгача Карака 
тоғи оралиғида етти улкан қалъани 
мусаххар қилди. Шайхун қалъаси му­
сулмонлар қўлида эди, унга иноятлар 
кўрсатди.

Байла, Манур, Лаҳовар аҳлига ҳам 
мусулмончилик шарти ўринлатилди 
(мусулмончиликни қабул қилганлик-
нинг белгиларидан бири – мол гўшти 
ейиш бўлган). Март ойининг бошлари­
да Табриздан Мироншоҳнинг, Форсдан 
Пирмуҳаммад Умаршайхнинг элчилари 
келиб, шаҳзодаларнинг тинч­омонлик 
хабарини етказди. 

5 мартда Самарқандга сафар ту­
гаганлиги ҳақида хабар юборилади. 
Соҳибқирон ўзига ҳамроҳлик қилган 
ҳиндистонлик шоҳларга, қўшиннинг 
баронғор ва жавонғор бекларига, 
туман бекларига, қўшин бекларига 
уйларига боришга рухсат беради. 

Деҳлидан йўлга чиққанларининг 
саксон тўққизинчи куни – 29 март­
да Жайҳундан ўтдилар. Қирғоқда 
Самарқанддан келган меҳмонлар – 
Сароймулкхоним, Тўкалхоним, Туман 
оқа, Мирзо Улуғбек, Иброҳим Султон, 
Бегисултон кутиб туришарди. Учра­
шув жуда қувончли бўлди, сочқилар 
сочилди, дарё бўйи кумуш ва олтин 
тангаларга тўлиб кетди. Кейинроқ 
Ҳиротдан Шоҳрух, Самарқанддан 
Умар Мирзо (Темурбек уни пойтахт-
га тайинлаб кетган эди, ишларидан 
хурсанд бўлди) ҳам Соҳибқирон ҳу­
зурига келдилар. 

Кешда ўн беш кун тўхтаб, зиёрат 
ва тўйлар қилиб, 28 апрелда тантана 
билан Самарқандга кириб боришди. 
Изма­из филлар ҳам етиб келди, 
уларни умрида кўрмаган одамлар роса 
ҳайрон бўлдилар. 

Соҳибқирон Амир Темурнинг 
таржимаи ҳолига бағишланган 
«Буюк ҳаёт баёни» китобидан

Mutolaa zavqi#

– Opajon, siz ona tili va adabiyoti fani 
bo‘yicha o‘qiysiz-a?

– Ha, nega so‘rayapsan?
– Menga bir she’r juda yoqib qoldi. Biz 

bu she’rni maktabda yodladik, o‘sha she’r 
muallifining boshqa she’rlariga ham qiziqib 
qoldim. 

– Qaysi she’r ekan, menga aytib ber-chi?
– Hayqiraman, 
Tog‘lar bag‘ridan 
Gumburlagan sado keladi, 
Ona Yerning otash qaridan
“O‘g‘lim” degan nido keladi.
– Erkin Vohidov she’rlariga qiziqib 

qolibsan-da?
– Ha, ha, menga aynan shu shoirning 

she’rlari kerak.
Qizaloqning ko‘zlaridagi shoirga bo‘lgan 

muhabbat meni lol qoldirdi. U “Nido” dostonini 
shunday ishtiyoq bilan o‘qidiki, xuddi she’r 
bilan birga yashayotgandek...

 “Nido” dostonining necha yillardan keyin 
ham urush ko‘rmagan avlod qalbidan joy 
olishining o‘ziga yarasha sirlari bor, menimcha. 
Buni Erkin Vohidovning quyidagi so‘zlari orqali 
bilib olishimiz mumkin: 

– Mening tengdosh ijodkor do‘stim! 
Yurtimiz boshiga qora kunlar kelganda 
sen bilan biz bola edik. Biz alifbo kitobi 
yonida informbyuro xabarlar ini  o‘qib 
savod ch iqarganmiz ,  o ta la r im izdan 
kelgan uchburchak maktublarni tatalab 
xat taniganmiz. Bizning maktabda tutgan 
husnixat daftarlarimizda ko‘zyoshlarimizning 
izi qolgan. 

Dunyoni urush davrida tanigan, buyuk 
hasratlar bilan ulg‘aygan shoirning qog‘ozga 
quyilgan betakror bu asari shuning uchun ham 
barcha davr kishilari qalbini larzaga soladi.

Shoirning shunday she’rlari borki, ular 
xalqqa o‘z qadrini anglash uchun yo‘l 
ko‘rsatadi. “O‘zbek Navoiyni o‘qimay qo‘ysa…” 
nomli she’rida ana shunday kuyunchaklikni his 
qilasiz:

O‘zbek Navoiyni o‘qimay qo‘ysa, 
Oltin boshning kalla bo‘lgani shudir.
Bedil qolib, Demyan Bedniyni suysa,
Qora sochning malla bo‘lgani shudir.
O‘zbek Navoiyni o‘qimay qo‘ysa, 
Dod demoqqa palla bo‘lgani shudir.
Ma’rifatdan ayri, o‘ynasa, kulsa,
Aza chog‘i yalla bo‘lgani shudir.
O‘zbek Navoiyni o‘qimay qo‘ysa, 
Aldangani, alla bo‘lgani shudir.
Yulg‘ich aziz bo‘lib, bilgich xor bo‘lsa, 
Paytavaning salla bo‘lgani shudir.
El komil bo‘lmasa, yurt emas ulug‘,
Beqadr mahalla bo‘lgani shudir.

Qalb to‘la nur xalqning rizqi ham to‘lig‘
Ombor to‘la g‘alla bo‘lgani shudir.
O‘zbek o‘zligini anglasa bekam,
Uning “Barakalla” bo‘lgani shudir.
Olamga Navoiy nasliman degan
Ovozi baralla bo‘lgani shudir.
Tongda Quyoshning hayotbaxsh nurlarini 

ko‘rganimizda qalbimizga beixtiyor iliq tuyg‘ular sizib 
kiradi. Nurlar, mayin shabboda, yashillik ko‘zlarimizni 
quvontiradi. Kimlardir bu manzaradan hayratlanib, 
buyuk asar yaratsa, kimlardir beixtiyor bilganini 
pichirlaydi. Ana shunday she’rlardan biri “Tong 
lavhasi”dir:  

Ufqlarga qo‘yib guldasta,
Tog‘ ortidan ko‘tardi-da bosh,
Pastga boqdi cho‘qqidan asta
Oltin qalam tutgan bir naqqosh.
Barcha shoirlarning o‘z tili haqida aytgan fikrlari, 

bajargan ishlari va yozgan she’rlari bo‘ladi. Erkin 
Vohidov ham o‘z ijodida ona tilini hayot-mamot 
darajasida balandlarga ko‘tardi. Til uchun kuyib 
yondi. Uni “Ruhimiz ehtiyoji” deb atadi. 

– Gap ona tilimiz hayot-mamoti ustida borayotir. 
Biz yozuvchilar, shoirlar ayniqsa, kuyib bong 
urishimiz lozim. Chunki biz kelajak dastyorlarimiz. 

Til unutildi, xalq yodi unutildi, demakdir. Tili yo‘q, 
shoiri yo‘q xalqni xalq deb bo‘ladimi? – deydi shoir 
kuyunib.

Ona tilim o‘lmaydi

Notiq dedi:
“Taqdir shul,
Bu jahoniy iroda.
Tillar yo‘qolur butkul,
Bir til qolur dunyoda”.
“Ey voiz, pastga tushgin, 
Bu gap chiqdi qayerdan!”
Navoiy bilan Pushkin
Turib keldi qabrdan.
Kim darg‘azab,
Kim hayron.
Chiqib keldilar qator:
Dante, Shiller va Bayron
Firdavsiy, Balzak, Tagor.
“Va’zingni qo‘y, birodar,
Sen aytganing bo‘lmaydi”.
Barcha dedi barobar:
“Ona tilim o‘lmaydi”.
Shunday asarlar bo‘ladiki qisqa va aytilmoqchi 

bo‘lgan fikrni to‘la qamrab oladi. Ana shular ilhom 
mahsulidir.

Erkin Vohidovga shunday savol berishgan ekan: 
– Ilhomsiz ham asar yozish mumkinmi?
– Mumkin, lekin bu juda og‘ir mehnat – yozish 

ham, uni o‘qish ham.
She’rning o‘zi to‘rt satr,
To‘rt ajoyib zo‘r satr.
Shoir odam o‘zini 
To‘rt satrda ko‘rsatur.
Har bir davrning tanlagan shoirlari bo‘ladi. Erkin 

Vohidov xalqchilligi, samimiyligi, adabiyot va millat 
soddaligini o‘z she’rlariga singdira olganligi bilan 
ajralib turuvchi shoir edi. Uning birgina “O‘zbegim” 

TILI YO‘Q, 
SHOIRI YO‘Q

Erkin VOHIDOV
XALQNI 
XALQ DEB 
BO‘LADIMI?

qasidasi millat madhiyasiga aylangani ham fikrimizni 
isbotlaydi. Vaqtlar o‘tgani sari millat o‘z qalbiga yaqin 
shoirlarni yuksaklarga ko‘taradi, she’rlari bilan singishib 
ketadi. Shu ma’noda o‘zbeklar va O‘zbekiston haqida 
gapirilganda, beixtiyor Erkin Vohidov siymosi, uning 
she’rlari yodimizda gavdalanadi.

Muattar MELIYEVA,
«Vatanparvar»

QALB SHUNDAY UMMONKI

Qalb shunday ummonki,
   uning bag‘rida,
Daxshatli dolg‘alar silsilasi bor.
Qalb shunday zaminki, otash qa’rida,
Vulqonlar otguvchi zilzilasi bor.

U bir sayyoradir, yerdek shafaqgun,
U bir olamdirki, bilmas nihoya.
Uni mehvarida chiqarmoq uchun,
Atom jangi emas, bir so‘z kifoya.

SADOQAT

Keksa qayrag‘ochning 
Ildizin ochib,
Tortdilar qo‘sh arqon solib belidan.
Lekin u tuproqqa panjasin sanchib,
Sira qo‘zg‘almasdi
Ungan yeridan…

Nihoyat, gurs etib yerga quladi,
Butab, so‘ng ko‘tarib ketdilar, biroq – 
U o‘z panjasida olib jo‘nadi
Yashagan yeridan 
Bir siqim tuproq. 

U o‘z panjasida olib jo‘nadi
Yashagan yeridan 
Bir siqim tuproq. 

Erkin VOHIDOVErkin VOHIDOV


